Cuovvova§ teaksta lea kronihkkamanus mii deaddiluvvui Sagat Aaviissas
golggotmanu 6.b. 2011 (40.000 samer i 40 ar) ja maiddai Nordlys aviissas
golggotmanu 10.b. 2011 veahas oaniduvvon hamis (40 000 i 40 &r — ma det vaere
sann?). Leat bivdan beassat oddasit deaddilit kronihka daningo dat govvida
mohkkaivuoda mii guoska sapmelaccaid logu mearrddallamii. Teaksta lea
vuosttaS golmma artihkkalis dan jagaS “Sdmi logut muitalit” callosis mii lea
demografiija birra.

Sapmelaccat Norggas — 40 jagi

Dutki Sami allaskuvllas

li oktage diede juste man galle sapmelacca orrot otnd Norggas. Ankke
cuoccuhuvvo davja ahte Oslo lea Norgga stuoramus samesuohkan, ja ahte dusso
muhtin proseantaoasas sapmelaccain leat boazodoalus.

Dabalas jearaldat Norgga sapmelac¢éaid birra Norggas lea man gallis sii
“duohtavuodas” leat. Dabalas vastadus sisttisdoalla davja 40 000 logu, vejolaccat
vuolit dassin merostallamis mii manna 50-60 000 rédjai. Muhto ii oktage sahte
duodastit daid loguid, ja seamma loguid leat atnan fargga njeallje logijagi, almma
lassaneami ja mangosmannama haga. Fertego leat nu? Ja galgago leat nu?

Gos lohku lea iloman?

Olmmoslohkamis 1970:s jearai Statistihkala§ guovddaSsdoaimmahat (SGD)
njeallje liigegazaldaga samegiela ja identitehta birra sis geat orro dihto suohkaniin
ja biirriin olggobealde daid stuora gavpogiid Norggas davabealde Saltoduoddara.
9175 olbmo lohkanguovllus diedihedje dalle ahte atne icZzaset sapmelazzan,
10 535 vaéstidedje ahte sin iezaset vuosttaSgiella lei samegiella, dan bottu go
birrasiid 16 800 ja 19 600 lei unnimusat okta vahnen dahje 4ddja dahje ahkku geas
lei sdmegiella vuosttasgiellan.



Sosiologa Vilhelm Aubert, gii arvvostalai sami lohkandataid SGD ovddas,
deattuhii ahte daid loguid fertii varrogasat dulkot. Dain ledje namalassii,
oaivvildii son, ollu boasttuvuodagaldut ja garzzadusa. Erenoamazit ledje
lohkanguovllus jahkkimis oallugat geat eai lean haliidan diedihit sami
dovdomearkkaid. Lohkanguovlu lei dasalassin hirbmadit raddjejuvvon
geografalaccat — sihke davvi-lulli ja daningo stuorat gavpogiid ledje guoddan. li
Romssa gavpot, iige Oslo lean dan lohkamis mielde.

Norggas oppalacéat geazidii Aubert analysastis ahte jagi 1970:s varra sahtte leat
birrasiid 40 000 olbmo "[...] geaid eallineaktu soames ladje lea baidnasuvvan das
ahte sis lea muhtin made sapmelas duogazis."

Mannel 1970 eai leat Sat ovttage olmmoSlohkamis leama$ sami jearaldagat, eai
davvin, eaige lulde. Goitge atnit ain 40 000 logu go merostit riika samealbmoga
logu — vaikko Norgga albmot ollislac¢¢at lea dan rajes lassanan badjel miljovnnain.

1970-lohkan spiehkastat

Sami jearaldagat 1970-lohkamis ledje dan aiggis spiehkastagat. Go duodas
cadahedje “sapmelaslohkama” 1970:s , de lei daningo sami organisasuvnnat ledje
jo gitta vidalot-jagi rajes jearahan odasmahttojuvvon loguid samealbmoga ja sin
eallinlagi birra.

Ovdal Nuppi mdailmmisoadi ledje apkke olmmoSlohkamiin goasii 100 jagi,
ieSgudet 1adje, valdan mielde man gallis Norggas ledje sdipmelaccat dahje hupme
sdmegiela. Go dat bargovuohki nogai mannel 1945, de ledje SGD:s guokte akka
dasa: Okta lei ahte "Gearda" doaba lei gartan hirbmat vaigadis dillai soadi
dilalasvuodaid dihte. Nubbi lei ahte stuora oassi sdpmelacCain dalle elle juste
seamma ladje go albmot mudui.

Logut goatnjilis

Odne gal lea manpit aigi atnit olmmoslohkanskovi jearahit sémi identitehta ja
samegiela anu ruovttus ja ovddit buolvvain. 2011 rajes oainnat ii galgga
olmmoslohkan Norggas doaibmat nu ahte olbmot vastidit gazaldatskoviide. Dan
sajis galga baicca SGD iesgudetlagan registariin viezzat dieduid maid darbbasit
dan oktavuodas.

Jienastuslohku ii leat olmmoslohku

Dallego Sdmedikki asahedje 1989:s, asahedje sierra jienastuslogu masa sii, geat
galge oassalastit samediggevalggain, galge diedihit. Sii, geain sdmelaga bokte lea
vuoigatvuohta diedihit dasa, leat olomot geat leat jienastanvuoigatvuodalas agis,



geat atnet iezaset sapmelazzan ja geain alddiineaset dahje unnimusat ovtta
vahnemis, adjas, ahkus dahje mattarvahnemis lea dahje lei samegiella
ruovttugiellan.

Muhto daningo diediheapmi jienastuslohkui lea vuoigatvuohta, iige
geatnegasvuohta, de ii leat oktage gii sahtta diehtit man gallis sis geain lea dat
vuoigatvuohta, alomailmmis atnet dan. Sdmedikki jienastuslohku dasto ii leat
buot sapmelaccaid olmmoslohku, muhto baicca lohku diedihuvvon sapmelaccain
geat leat badjel 18 jagi. Dat leat sapmelaccat geat haliidit aktiivvala¢éat searvat
samediggevélggaide — dahje geat goit héliidit calmmustahttit sami
gullevasvuodaset. Samelaga samemanntall sani sajis leatge maiddai atnigoahtan
Samedikki jienastuslogu doahpaga.

Identitehtat rievdame

Seammas lea gelddolas ahte dat jienastuslohku lea lassanan 5 500 diedihuvvon
olbmos vuostta§ samediggevalggain 1989:s gitta goasii 14 000 olbmui 2009:s.
Lassaneami sahtta doaivvu mielde iesgudet ladje Cilget. Muhto dat govvida goit
apkke ahte sihke sami identitehtii ja movt olbmot meannudit sami
sohkaméaddagiiddiset, dasa ii leat bidjon valmmas ¢oavddus.

Historihkarat leat atnan boares olmmoslohkodataid vuoddun digastallat movt ja
manin dihto aigodagain orro Saddame eanet daccat ja unnit sapmelaccat
davvinorgga giliin. Sahtta roahkka leat nu ahte dala aiggi rievdan eavttut dasa ahte
leat sapmelas Norggas, jorgalahtta proseassa: Gartet eanebut geat aktiviserejit ja
dovddahit sami identitehta sihke gavpogiin ja giliin.

Galgago olbmuid lohkat?

Juovlaevangiljom muitala ahte Jovsset ja Marja vulggiiga Betlehemii daningo
keaisar Augustus lei goh¢Con ahte olles mailbmi galggai calihuvvot
olmmoslohkui. Albmogiid logu merostallan dasto ii leat mihkkege oddasiid.
Dasalassin lea fapmu lohkamis —ja das go ii loga.

Odne lea goasii juohke riikas muhtin lagan olmmoslohkan. 65 proseanta valdet
lohkui albmoga etnala$ ¢ohkkehusa loguid, muhtin ladje. Muhto vaikko juoga lea
dabalas, de ankke sahtta leat ritdduvulos. Ja etnisitehtadieduid hahkan lea muhtin
muddui garra riidduvulos. Galgago dahkat vai ii? Makkar oktavuodain ja gii
galga dahkat dan? Makkar kategoriijaid galga atnit, ja movt ¢adahit?

Eamialbmogiid darbbut
Sapmelaccaide ja eara eamialbmogiidda dagaha eamialbmotdilalasvuohta ahte sii
leat dlbmogat sierra stdhtaid haga. Eamialbmogiin lea danin harve vejolasvuohta



ieza mearridit galgetgo sin olbmuid “olmmoslohkat”. Seammas sahtta maiddai
eamidlbmogiin, dsahusaideaset bokte, leat darbu diehtit man gallis sii leat, ja gos
ja movt sii ellet. Eai beasa eamialbmogatge dan guovddas rollas mii lohkodatain
lea otna servvodagas, politihkas, halddaseamis ja dutkamis.

Sammat ii leat nu dehalas diehtit juste man gallis sapmelaccat leat. Muhto de goit
lea dehalas maiddai oazzut oidnosii maid eat beasa diehtit — nugo ovdamearkka
dihte mii stuoramus sdmesuohkan lea ja man stuora oassi sapmela¢éain leat
ieSgudet ealdhusas.



